
Lakshmi Stotram

લક્ષ્મીસ્તોત્રમ્

શ્રિયા યુક્તઃ શ્રીમાન્ સ્થિતિજનિલયાદીન્ કલયતે
જગત્યા નૈવં ચેત્ સ્વમપિ ન ચ પુષ્ણાત્યશરણઃ ।

અતસ્ત્વાં તત્તાદૃગ્દુરધિગમનિઃસીમવિભવાં
ભજામો રુદ્રાણીપરિચિતપદામ્ભોજયુગલીમ્॥ ૧॥

અયિ શ્રીસ્ત્વં પૂર્વં જનકતનયીભૂય જગતાં
પ્રભો રામસ્યાભૂઃ પ્રિયસહચરી કોસલપતેઃ ।

તથાપુષ્યઃ કૃષ્ણં નતજનનિ રુક્મીન્દ્રતનયા
વિના ત્વાં ગોવિન્દઃ પ્રભવતિ જગત્યાં ક્વ ચ ન વા॥ ૨॥

ત્વયા દૃષ્ટઃ શમ્ભુસ્ત્રિપુરમથનાયાલમરુણ-

ક્ષપાનાથાવાજ્ઞાં શિરસિ નિદધાનાવુદયતઃ ।
પિબન્ ભક્ત્યા પદ્મે તવ ચરણનિર્ણેજનજલં

ફણીનામીશાનઃ પરિવહતિ મૂર્ધ્ના વસુમતીમ્॥ ૩॥
ત્વદીયે નમ્રાર્તિક્ષપણનિપુણે   પાદકમલે

વહન્ મૂર્ધ્ના જમ્ભદ્વિષદવતિ ગીર્વાણનગરીમ્ ।
ત્વદીયભ્રૂભઙ્ગાજ્જનયતિ  જગત્ પઙ્કજજનિ-

સ્ત્વયા દૃષ્ટઃ કો વા જનનિ પદમુચ્ચૈર્ન ભજતે॥ ૪॥
હરેર્વક્ષઃપીઠીમનુકલમુપાસ્થાય વિપુલાં

સુધાસારૈઃ શ્રીમચ્ચરણનલિનાન્તર્વિગલિતૈઃ   ।
પ્રસિઞ્ચન્ત્યઞ્ચન્તી કુમુદવનમમ્ભોજનિલયે

કથં વા નાધત્સે મયિ પદયુગં નમ્રજનનિ॥ ૫॥
પુરા તે પાદાબ્જપ્રસૃમરપરાગાન્ સ્વમકુટે

વહન્ રુદ્રોઽપ્યદ્રેર્દુહિતરમુદારામુદવહત્ ।
શરણ્યે લોકાનાં મુનિજનવરણ્યે તનુભૃતા-

મપાઙ્ગસ્તે  ભૂયાદતુલકુશલાયાબ્જનિલયે॥ ૬॥

લક્ષ્મીસ્તોત્રમ્

પુરારેસ્ત્વાં પુષ્પૈઃ સહ ગિરિજયારાધિતવતો
ગલં ગત્વા ઘોરં ગરમભવદિન્દૂપલમિવ ।

અતઃ શ્રીઃ શ્રુત્યન્તાઃ પ્રણિજગુરુદારાંસ્તવ ગુણા-
નિયત્તાનિર્મુક્તાનનવધિકવાત્સલ્યજલધે॥ ૭॥

શરજ્જ્યોત્સ્નાકાન્તિસ્તુહિનકરબિમ્બાભવદના
કુચાભ્યામાનમ્રા કુબલયદલસ્પર્ધિનયના   ।

દધાના હસ્તાભ્યાં નલિનયુગલં કાપિ મહસાં
તતિર્વિષ્ણોર્વક્ષઃસ્થલમધિવસન્તી   વિજયતે॥ ૮॥

સચન્દ્રે સોષ્ણાંશૌ વિરમતિ વિરિશ્ચે સહશિવે
કૃતાન્તે જાતાન્તે ભજતિ ચ વિરામં સુરપતૌ ।

અનૂપે સર્વસ્મિન્ વટદલતલે ત્વત્પતિરસૌ
મુકુન્દઃ  સાનન્દં વિહરતિ રમે કલ્પવિરમે॥ ૯॥

પયઃપારાવારે મણિવિરચિતે મણ્ટપતલે
પ્રતીહારે વાણીધરણિધરકન્યાપરિવૃતે ।

મણીપીઠે તસ્મિન્ કનકમપદ્મે સ્થિતિજુષો
હરેરઙ્કસ્થાં ત્વાં કતિચન ભજન્તે કૃતધિયઃ॥ ૧૦॥

પરવ્યોમ્નઃ પત્યુઃ પ્રિયમહિષિ તે પાદયુગલી-
નિદિધ્યાસા યસ્મિન્નુદયમયતે લોકજનનિ ।

તદૈવાસ્મૈ દેવિ પ્રદિશસિ સુરેન્દ્રાભિલષિતં
પદં વાણીં  ચાપિ પ્રચુરકરુણાસારભરિતામ્॥ ૧૧॥

વદન્તિ ત્વાં સન્તો હુતભુજમધિષ્ઠાય સકલં
સમશ્નન્તીં  હોત્રા હુતમનુસવં શ્રીર્ભગવતિ ।

પુરાણા વાણ્યેવં પ્રણિગદતિ બિમ્બે દિનપતેઃ
સમં પત્યાનર્ઘાણ્યનુદિનમિહાર્ધ્યાણિ ભજતે॥ ૧૨॥

ત્વમાત્મા ત્વં કાલસ્ત્વમસિ ચ પરં જ્યોતિરુદધિ-
સ્ત્વમક્ષ્ણોરાનન્દસ્ત્વમસિ ચ પરં બ્રહ્મમહિષી ।

ચિદાત્મા ત્વં લક્ષ્મીર્જગદિહ તવાપાઙ્ગચલનં
સમાલમ્બ્ય શ્રીમાન્ સૃજતિ ભગવાનત્ત્યવતિ ચ॥ ૧૩॥

ગુણૈઃ પૂર્ણે નિર્ણેજનજલપવિત્રત્રિભુવને

જરાદૂરીભૂતે જનનિ નિગમાન્તસ્તવપદે ।
નતાનાં સ્તોતૄણામમિતફલવિશ્રાણનચણૌ

વયં વૈકુણ્ઠેશપ્રણયિનિ ભજામસ્તવ પદૌ॥ ૧૪॥
ક્ષમાચારૌ દૂરે ગુરુચરણભક્તિસ્તુ સુતરાં

તથા ધર્મેઽપ્યાસ્થા તવ ચરણચિન્તા મયિ કુતઃ ।
તથાપ્યઙ્ગાપાઙ્ગાનયિ   કલય લક્ષ્મીસ્તવ દયાં

પ્રશંસન્ત્યુદ્દામાં યમનિયમવન્તો મુનિજનાઃ॥ ૧૫॥
તવાપાઙ્ગૈર્દૃષ્ટો  જનનિ કરુણાર્દ્રૈર્ભવતિ યઃ

સ વેત્તા શાસ્ત્રાણાં સ ખલુ કુલશીલાદિસહિતઃ ।
સ દર્પં કાન્દર્પં શમયતિ ચ દાન્તેન મનસા

પ્રશાસ્ત્યેનામીશશ્ચતુરુદધિવેલાં વસુમતીમ્॥ ૧૬॥
અદોષઃ કો વાસ્તે જન ઇતિ રુષં શેષશયિતુઃ

પરિષ્વઙ્ગૈસ્તુઙ્ગૈઃ   પ્રશમયસિ કારુણ્યભરિતે ।
મદીયાનાર્દ્રાનપ્યધિકમપરાધાન્ ભગવતિ

ક્ષમસ્વેમાં લક્ષ્મિ સ્તુતિમપિ મમાઙ્ગીકુરુ  મુદા॥ ૧૭॥
કદારણ્યે પુણ્યે કમલવનવાપીપરિવૃતે

તરૂણાં છાયાભિસ્તરણિકિરણાન્તર્ધિનિ   તલે ।
વસન્ માતર્લક્ષ્મીઃ કમલવનવાસૈકરસિકે

પ્રસીદેતિ ક્રોશન્ કલુષમપનેષ્યે પરિણતમ્॥ ૧૮॥
ઇતિ શ્રીભૂસારમ્પુરમધિવસન્ રાઘવકવિઃ

કુલે વાધૂલાખ્યે મહતિ જનિમાન્ લોકવિનુતે ।
સતાં સેવી સત્વાધિકરઘુવરાચાર્યતનયાત્

સમુત્પન્નો લક્ષ્મ્યાઃ સ્તુતિભિરધુનાનર્ચ ચરણૌ॥ ૧૯॥
ઇતિ (વાધૂલ) રાઘવકવિકૃતં શ્રીલક્ષ્મીસ્તોત્રં સમ્પૂર્ણમ્ ।
સ્તોત્રસમુચ્ચયઃ ૨ (૮૭)

Vadhula Raghavakavi, author of the Lakshmistotra

(87), may be the same as Viraraghava,

commentator on the UItararamacarita and author

of the Malayajaparinaya. He belonged to the

Vadhtilagotra and was a resident of Bhusarapuram

(Tirumalisai near Poona- malli, Madras). He is

said to have lived in the eighteenth century.

